
Gwahoddiad i dendro 

Ymchwil i ofalwyr di-dâl yng Nghymru sydd o leiafrif ethnig

Cyflwyniad 

Gwahoddir tendrau ar gyfer astudiaeth fechan i brofiad gofalwyr di-dâl sy’n byw yng Nghaerdydd, Casnewydd, Abertawe a Wrecsam ac sy’n ystyried eu hunain yn Asiaidd neu’n Asiaidd Brydeinig neu’n Ddu neu’n Ddu Prydeinig.
Mae’r fanyleb hon yn esbonio cefndir a gofynion yr ymchwil, a manylion y broses dendro. Mae tendrau yn agored i ymchwilwyr sydd ynghlwm wrth sefydliadau academaidd ac ymchwilwyr annibynnol. 
Cefndir

Ymddiriedolaeth Gofalwyr Cymru

Mae Ymddiriedolaeth Gofalwyr Cymru yn bodoli i wella cefnogaeth, gwasanaethau a chydnabyddiaeth ar gyfer gofalwyr di-dâl yng Nghymru. Gyda’n 8 Partner Rhwydwaith – gwasanaethau lleol sy’n darparu cefnogaeth i ofalwyr – rydyn ni’n gweithio i sicrhau bod gwybodaeth, cyngor a chefnogaeth ymarferol ar gael i ofalwyr ledled y wlad.

 

Mae Ymddiriedolaeth Gofalwyr Cymru’n rhoi cefnogaeth ymarferol a gwybodaeth i ofalwyr a’r rheini sy’n gweithio gyda nhw, gan gynnwys: cyrff y sector cyhoeddus a sefydliadau’r trydydd sector. Rydyn ni hefyd yn ymdrechu i ddylanwadu ar y rheini sy’n gwneud penderfyniadau, y cyfryngau a’r cyhoedd i hybu, amddiffyn a chydnabod y cyfraniad y mae gofalwyr yn ei wneud, a’r gefnogaeth y maen nhw’n ei haeddu.

Trwy Bartneriaid Rhwydwaith lleol mae Ymddiriedolaeth Gofalwyr yn darparu cefnogaeth i ofalwyr yn eu cartrefi trwy ddarparu gofal amnewid, ac yn y gymuned trwy ddarparu gwybodaeth, cyngor, cefnogaeth emosiynol, cymorth ymarferol a’r gallu i fwynhau seibiannau mawr eu hangen. Y Partneriaid Rhwydwaith yng Nghymru yw: Ymddiriedolaeth Gofalwyr De Ddwyrain Cymru, Gwasanaethau Gofal Crossroads Ymddiriedolaeth Gofalwyr Gogledd Cymru, Canolfan Gofalwyr Abertawe, Gofal Crossroads Ymddiriedolaeth Gofalwyr Sir Gaerfyrddin, NEWCIS: Gwasanaeth Gwybodaeth i Ofalwyr Gogledd Ddwyrain Cymru a Credu. 

Ymchwil i ofalwyr di-dâl

Mae gofalydd yn berson o unrhyw oed sy’n gofalu, yn ddi-dâl, am gyfaill neu aelod o’r teulu na allant oherwydd salwch, anabledd, problem iechyd meddwl neu gaethineb ymdopi heb eu cefnogaeth.

Gall gofalu fod yn brofiad cadarnhaol a boddhaus ond mae gofalu am rywun yn gallu effeithio ar iechyd a llesiant, sefyllfa ariannol, addysg a chyflogaeth y person ei hun. Mae gan ofalwyr di-dâl angen, a’r hawl i, dderbyn gwybodaeth, cyngor a chymorth gan eu hawdurdod lleol, fel y nodir yn Neddf Gwasanaethau Cymdeithasol a Llesiant (Cymru) 2014.
Mae gofalwyr o leiafrifoedd ethnig yng Nghymru yn wynebu heriau penodol a hoffai Ymddiriedolaeth Gofalwyr Cymru gael dealltwriaeth ddyfnach ohonynt. Bydd canfyddiadau’r ymchwil hwn yn arwain at ddatblygu offerynnau ac adnoddau ar gyfer ymarferwyr iechyd a gofal cymdeithasol a/neu ofalwyr i’w helpu i ddod o hyd i wybodaeth, cyngor a chymorth. 

Ymhlith nifer o faterion eraill, mae gofalwyr o leiafrifoedd ethnig:

· yn llai tebygol o wybod am wasanaethau cymorth. 

· yn llai tebygol o fanteisio ar wasanaethau cymorth.

· angen gwasanaethau sy’n ddiwylliannol briodol.

· nid yw eu lleisiau yn cael eu clywed yn gryf fel defnyddwyr gwasanaethau.

Mae’r ymchwil sydd ar gael yn barod yn cynnwys:

Half a million voices: Improving support for BAME carers (Carers UK, 2010) 

Young Carers of Black and Minority Ethnic families (Cymdeithas y Plant, 2018) 

Gofynion gwerthuso 

Amcanion 

Nodau ac amcanion y tendr hwn yw comisiynu ymchwil sy’n: 

· adeiladu tystiolaeth o brofiadau gofalwyr o bob oed yng Nghymru o gefndiroedd Asiaidd neu’n Asiaidd Brydeinig neu Ddu neu’n Ddu Prydeinig. 

· deall yn fanwl brofiadau gofalwyr o bob oed yng Nghymru o gefndiroedd Asiaidd neu’n Asiaidd Brydeinig neu Ddu neu’n Ddu Prydeinig. 

· argymell camau a gweithgareddau ar gyfer awdurdodau lleol a’r sector iechyd a gofal cymdeithasol i wella darpariaeth ar gyfer gofalwyr o leiafrifoedd ethnig.

· argymell camau a gweithgareddau ar gyfer Ymddiriedolaeth Gofalwyr Cymru i gefnogi’r ddarpariaeth ar gyfer gofalwyr o leiafrifoedd ethnig.

Cwestiynau ymchwil

Y prif faterion yr ydym am eu gweld yn cael eu harchwilio yw:

· Beth yw profiadau gofalwyr wrth geisio dod o hyd i wybodaeth, cyngor a chymorth gan awdurdodau lleol, megis trefnu egwylion (seibiant), asesiadau o anghenion gofalydd a gwasanaethau i ofalwyr? Beth yw’r ffynonellau cefnogaeth, gwybodaeth a chyngor i ofalwyr (e.e. addoldai, clybiau gofalwyr, mudiadau cymunedol ac ati).
· Pa rwystrau sy’n eu hatal rhag cael gafael ar gefnogaeth mae gofalwyr o leiafrifoedd ethnig yng Nghymru yn eu profi? (Ymarferol, ieithyddol, diwylliannol, crefyddol, gwahaniaethu ac ati). 

· Cwestiwn blaenoriaeth Pa adnoddau, cefnogaeth a gwasanaethau fyddai gofalwyr yn hoffi eu cael i’w cefnogi yn eu rôl ofalu a beth sy’n diffinio eu priodoldeb?

Allbynnau

Mae’r allbynnau canlynol yn ofynnol:

· Adroddiad i Ymddiriedolaeth Gofalwyr Cymru yn manylu ar ganfyddiadau’r ymchwil. Dylai’r adroddiad gynnwys Crynodeb Gweithredol o ddim mwy na 4 tudalen. 
· Atodiad technegol sy’n cynnwys y data a gasglwyd, e.e. trawsysgrifiadau o unrhyw gyfweliadau/grwpiau ffocws

· Cyfarfod ar-lein i archwilio’r prif ganfyddiadau, casgliadau ac argymhellion gyda staff yn Ymddiriedolaeth Gofalwyr Cymru. 

Costau

Y gyllideb ar gyfer y prosiect hwn yw £7,000 yn cynnwys yr holl dreuliau (yn cynnwys trawsysgrifiad) a TAW. Dylai’r costau ddatgan a godir TAW. 

Nodir ein hamserlen isod, ac mae’r dyddiadau gosod wedi’u hamlygu mewn teip trwm.
	Gweithgaredd
	Dyddiad

	Cyhoeddi’r Gwahoddiad i Dendro
	26 Hydref 2020

	Dyddiad cau cyflwyno tendrau
	20 Tachwedd 2020 (9am) 

	Cyfweliadau fideo ar-lein gyda’r cynigwyr ar y rhestr fer
	w/c 23 Tachwedd 2020

	Cyfarfod cychwynnol gyda’r penodiad llwyddiannus
	w/c 23 Tachwedd 2020 

	Cynllun.cynnig ymchwil yn cael ei gyflwyno i, ac yn cael ei gymeradwyo gan, Ymddiriedolaeth Gofalwyr Cymru
	w/c 7 Rhagfyr 2020

	Cyflwyno adroddiad drafft 
	31 Mawrth 2021

	Cyflwyno adroddiad terfynol
	30 Ebrill 2021

	Gweithdy i rannu’r canfyddiadau 
	30 Ebrill 2021


Meini prawf a gweithdrefn dendro

Gweithio gydag Ymddiriedolaeth Gofalwyr Cymru 

Ein profiad ni yw y cyflawnir y deilliannau gorau trwy bartneriaethau cryf a pherthnasoedd cydweithredol. Bwriadwn gyflwyno cynllun cyfathrebu yn ystod cyfnod cychwynnol y prosiect. Fel rhan o’r cynllun hwn bydd disgwyl i’r contractwr gyflwyno adroddiadau cynnydd rheolaidd i reolydd y prosiect. Disgwylir y bydd contractwyr yn lleisio unrhyw bryderon cyn gynted ag y deuant yn amlwg.

Caiff tendrau eu hasesu yn ôl y meini prawf canlynol, a dylech drefnu eich tendr trwy ddefnyddio’r meini prawf hyn yn benawdau. Ni ddylech ddarparu mwy nac 8 tudalen a ddylai gynnwys CV y prif ymgeisydd.
A. Deall yr esboniad a’r dull ymchwil (60%)

A yw’r contractwr yn arddangos dealltwriaeth dda o Ymddiriedolaeth Gofalwyr Cymru ac amcanion y prosiect? 

A yw’r contractwr yn arddangos dealltwriaeth dda o’r cyd-destun polisi yng Nghymru?
Pa mor addas a chredadwy yw’r fethodoleg arfaethedig?

A oes esboniad digonol o sut fydd y data neu wybodaeth sydd eu hangen ar gyfer y dull o weithio yn cael eu casglu?

A yw’r cynnig yn cyflwyno cynllun clir ar gyfer cyflawni’r prosiect mewn pryd ac o fewn y gyllideb?

A yw’r cynnig yn rhoi sylw i unrhyw faterion moesegol a ragwelir ac yn esbonio sut yr eir i’r afael â nhw?

B. Costau (20%)
A yw’r cynnig yn cyflwyno manylion clir y costau?

A yw’r dull o weithio a’r cynllun yn rhoi gwerth am arian?

C. Arbenigedd a phrofiad perthnasol (20%)

A yw’r cynnig yn cynnwys CV cryno?

Faint o arbenigedd o’r sector sydd gan yr ymchwilydd i’w gynnig i’r prosiect hwn? 

A oes gan yr ymchwilydd brofiad o gyflawni prosiectau tebyg yn llwyddiannus? 

A oes gan yr ymchwilydd brofiad o weithio gyda grwpiau bregus? 

Dim ond cynigion ar y rhestr fer fydd yn cael eu cyfweld.

Yn yr adran gostau, dylech ddarparu

➢ Manylion clir y gost a nifer y dyddiau a neilltuir ar gyfer pob cam o’r prosiect. 

➢ Costau staff (ynghyd â’r tâl y dydd a nifer y dyddiau yn ôl mewnbwn)

➢ Unrhyw gostau gweinyddol 

➢ Costau gwaith maes

➢ Dylid rhestru treuliau yn ffigwr ar wahân

Y dyddiad cau ar gyfer derbyn tendrau yw 5pm ar 30 Hydref 2020. Dylid ebostio copi electronaidd llawn o’r tendr gan gynnwys unrhyw atodiadau a deunydd ategol yn fformat MS Word neu PDF at fbashir@carers.org. Os oes gennych unrhyw gwestiynau ar unrhyw un o fanylion yr esboniad ymchwil, dylech ebostio Faaiza Bashir yn fbashir@carers.org 

Atodiad: Amodau a thelerau

Perchnogaeth data ac allbynnau
Dylid darparu’r holl ddata a gesglir ar gyfer y prosiect yn electronaidd i Ymddiriedolaeth Gofalwyr Cymru wedi cwblhau’r contract neu pan ofynnir amdano.

Diogelu data a chydsyniad gwybodus 
Bydd contractwyr yn cydymffurfio â holl ddarpariaethau a chyfrifoldebau y Ddeddf Diogelu Data, gan gynnwys yr wyth egwyddor diogelu data a’r holl is-ddeddfwriaeth.

